
Lo70 Qofa Geeshsha Maxaafataka - Good Mind Scriptures

Marqoosa 5:15 Yesusakko yiidi daro daydanthi iza bolla diza addeza woznay
izas simmin mayo mayidinne wogara uttidayssa yida asay beyidi babbides.

Luqaasa 8:35 Handayssa beyana giidi asay ba dizasoppe Yesusakko yides.
Daydanthay izappe kezida addezikka woznay kahay simmin afala maidi
Yesusa toho giddon uttidayssa beyidi babbida.

Hawaareta Ooso 17:11 Beeriya asay Tasolonqe asaappe aadhdhidi akeekara
diza asa. Gaasoyka hayssi yo70zi tumeshaa? gi giidi Geeeshsha
Maxaafata qaala wontin wontin pilgi xeelidi ufayssan ekkides.

Hawaareta Ooso 20:19 Ayhudati ta bolla asa denthidi hilida geedon daro
metoy ta bolla gakkikkoka ta kumeththa ashketetharanne afunthara
Godas ooththadis. Coo denbanka inte inteson ta intena tamarsashe
goizayssa wursa intes yootadis attin intena goiza miishafe aykkokka
ashshabekke.

ORoome 7:25 Nu Goda Yesus Kirstoosa baggara galatay Xoossas gido.
Histikko tani ta baggara ta qofan Xoossa wogas aylle gidashe tani ta
medhetetha wogan nagara wogas aylle.

ORoome 8:6 Ashos xalala qofay hayqo gidishin Ayana yo7os qofay gidikko
deonne sarotetha.

ORoome 8:27 Nu wozna paaci eriza Ayanay izi Ayana qofa eres. Gaasoyka
Ayanay Xoossa shene mala ammaniza asas nhuus woosses.

ORoome 11:34 “Goda wozna eriday oonee? Izas zore immiday oonee?

ORoome 12:2 Lo70, ufaysizazinne kumeth gidida Xoossa sheney aazakkonne
inte paaci erana mala inte qofan oraxidi laametite attin hayssa alame asa
misatoppite.

ORoome 12:16 Inte inte garsan doseteththan diite. Manqotara issifetethan
daanas koyite attin otoretofitenne ceeqqgettofte.

ORoome 14:5 Issadey “Gallassatappe issi gallas hara gallassafe aaththidi
baasi dumma gallas” gi qoppees. Hara asi qasse “Gallassati wurikka issi
gina” gi qoppees. Issi issi asi ba woznan ammanida mala ooththo.

ORoome 15:6 Hessika inte issi woznaninne issi duuna gididi nu Goda Yesus
Kirstoosa Aawa Xoossa bonchanassa.

1 Qorontoose 1:10 Ta ishato! Inte garsan shaaketethi doonta mala intes issi
woznaynne issi qofay daana mala inte inte garsan issino gidana mala Goda
Yesus Kirstoosa sunthan ta intena woossays.

1 Qorontoose 2:16 Hessika “Goda qofa eranas dandayizay oonee? Iza zoranas



dandayizay oonee?” geetetti kase Geeshsha Maxaafan xaafettida mala;
nuus gidikko Kirstoosa woznay dees.

2 Qorontoose 7:7 Nuni minetiday iza yuussan xalala gidonta dishin inte iza
minthethidayssa nu gujji siyida gishassa. Inte tana laamotidayssa taas
qadhetizayssa qoppizayssakka izi nuus yootin siyada tani daro ufayetadis.

2 Qorontoose 8:12 Asi immanas woznappe koykko izaadey kiyatethan
immizayssi ekketizay asi baasi dizaari mala immikko attin baasi
bayndayssafe immishin gidenna. (1 Taar. 28:9)

2 Qorontoose 9:2 Intes Akaayan diza asas maaddana lo70 qofay dizayssa ta
erada “Akaaya asay zilaythafe oykidi maados giigettides” gaada
Magqidooniya asas yootadis. Harappeka inte maaddanas koyda suure qofay
darota lo70 oosos dentheththides.

2 Qorontoose 13:11 Ane hai ta ishato! Saro diite; inte duussa lo7ethite; ta
intena zoroyssa kaallite; asay issoy issara sigetite. Saron diite; siiqonne
saro Goday intenara gidana.

Efesoone 4:23 Qasseka inte qofay Ayanan ooraxo.

Piliphisiyoose 2:1-5 Intes Kirstoosa baggara beettida issifetetha gaason
issoy issa minthethizaz siiqo gidinka woykko Ayana issifeteth woykko
maaroynne asas misheteth inte garsan diikko inte as siiqon issi
Ayananinne issi qofan gididi ta ufays polite. 3 As ubba intefe bollara
xeellite attin interka intena doson woykko goay baynda galata ekanas issi
mishika ooththofte. 4 Intefe issi issi asi hara as goizayssa xeellite attin
inte goa xalala xeellofte. 5 Yesus Kirstoosas diza ashketethi inte
achchanka do.

Piliphisiyoose 4:2 Inte qofay Godan issino gidana mala Ewodiyanne Sinxekey
ba garsan siigettana mala ta ista woossays.

Piliphisiyoose 4:7 Asa qofappe bollara diza Xoossa sarotethi inte woznanne
inte qofa wursi Yesus Kirstoosan naagees. (Isayaassi 26:3)

Qolasiyase 3:12 Hessa gish dumma gididi dosettidayto, inte Xoossas
doorettidayta gidida mala mishetethinne kiyateth, ashketeth, bonchonne
dandaya mayite.

2 Tasolonge 2:2 Ayanay qoncisides woykko gaalay gees giidi woykko nuuppe
intes kiitettida kiita mala “Goda yuussa gallas gakkides” giidi inte qofan
yark yarkofitenne daggammofte.

2 Ximtoosa 1:7 Xoossi nuus nuni nu hue haaranas Xoossa wolqa eranasinne
siigettana Ayana immides attin babo ayana immibenna.

Titoosa 2:6 Hessathoka yalaga attumasay barka bana haarana mala ne ista
zora.

Ibraawe 8:10 Hessafe guye Israeele asara ta caaqettana qaalay hayssa mala
gees Goday. Tani ta woga ista woznan wothana. Ista wozna bollaka
xaafana. Ta ista Xoosse gidana. Istika ta dere gidana.



1 Phexroosa 1:13 Hessa gish inte inte wozna suurisidi oosos giigettite.
Wogara deite. Yesus Kirstoosi qonciza wode inte iza kiyatetha demmanas
intes kumeththa hidotay deo.

1 Phexroosa 5:2 Intes hadara imettida Xoossa wude naagite. He iza wudeza
wolqara gidonta Xoossi koyiza ogera dosara heemmite. Miishes yigetethan
gidonta hagazanas woznappe koshshan gido.

2 Phexroosa 3:1 Ta siiqoto! Tani intes xaafishin hayssi namantho kiita. Tani
intes namu kiitataka xaafiday hayta ha yo7ota akeeki ekkidi inte suure
qgofa qopana mala intena beeggothana gaada.

Yaqoobe 1:17 Lo70 imotethinne kumeththa anjoy wuri bolla salo poo7ota
Aawappe wodhdhetes. 1za achchan heene ha yuuyiza eeshoykka deenna.
(lyoobey 23:13)

Yohannisa Ajjuta 17:9 “Yuushi qoppiza era asi koyettizay hannina. Laapun
hueti he macasaya ista bolla uttida laapun zumata. Heytikka laapun
kawotakko.

lita Qofa Geeshsha Maxaafataka - Bad Mind Scriptures

Marqoosa 7:21 Asa wozna giddofe kezizay iita qofata, layma amonne
kaysoteth, ase wodho, laymateth, (Hizigelan 38:10)

Lugaasa 12:29 “Hessa gish ‘Ay miinoo? Ay mayinoo?’ giidi inte woznay darsi
qoppofo.

Hawaareta Ooso 12:20 Herdoosikka Xiroose asaranne Sidoona asara oosha.
He dere asay kath demmizay Herodossa dereppe gidida gish he dere kawo
xeellizade Bilasxoosappe maado qaala demmida mala issi bolla gididi
Herdoosara maqaynthanas oychida.

Hawaareta Ooso 14:2 Hinko ammanonta Ayhuda asay Ayzaabeta ista bolla
dentheththidi asay ammanizayta ixana mala ooththides.

ORoome 1:28 Qasseka isti ba qofara Xoosse eroy nuna maaddenna gida gish
isti ooththanas bessontayssa ooththana mala Xoossi ista go7onta qofas
aaththi immides.

ORoome 8:6,7 Ashos xalala qofay hayqo gidishin Ayana yo7os qofay gidikko
deonne sarotetha. 7 Nagaras haarettiza woznay Xoossara oosha.
Gaasoyka izi Xoossa wogas haarettennanne haarettanas dandayenna.

ORoome 11:20 Ane qasse ta zaara oychays; Israeele asay namantho
kundethafe dendennee? Dendana. Harappeka Israeele nayta ganatissana
gish ista mooro gaason atotethi Ayzaabetas gakkides.

2 Qorontoose 10:5 Xoosse eronta mala dhuphe gidi dendiza palamanne
otoreteth nu laalloos. Asa qofa wursi dii ekkidi Kirstoosas azazettana



mala ooththoos.

2 Qorontoose 11:3 Shooshay ba genera Hewaano baleththidayssatho oone
erizay inte qofaykka mooretin Kirstoosas diza suurenne geesh gidida
ammanetetha intena aggagandeto gaada ta hirgays.

Efesoone 2:3 Hayssafe kase nuni nu asho amoteth polishe ashoy koyiza oge
kaallishe istara doos. Nunikka hanko asa mala nu medhetethafe Xoossa
hanqo giddon deoos.

Efesoone 4:17 Ayzaabeta mala coo mela qofan mela simeretanas intes
bessenna gaada ta intena zorays.

Qolasiyase 1:21 Inte iita amale gaason kase inte Xoossafe shaaketidi inte
inte qofara izas morketakkoshin. (Leemisora 21:27; Hizigelan 23:17)

Qolasiyase 2:18 Bessonta ashketethinne kiitanchatas goynno dosiza asi
oonikka intena dhuphidi mela ashshonta mala naagetite. Hessa mala asi
ba beyida agumos wogay baynda bana nashishe hada asho qofan kumidi
otoretes.

1 Tasolonqe 5:14 Ta ishato! Nu intena “Ooso ooththonta asata hangettite;
babbizayta minisite; daaburanchata maaddite; as ubba dandayite” gi
Zoroos.

2 Tasolonge 2:2 Ayanay qoncisides woykko gaalay gees giidi woykko nuuppe
intes kiitettida kiita mala “Goda yuussa gallas gakkides” giidi inte qofan
yark yarkofitenne daggammofte.

1 Ximtoosa 6:5 Tumay istafe ekketi gidin erays Ayana ooson wodhe
demmana misatiza asatanne qofa pace asata giddon gooshettidi
duuxxonta oosh eheettes.

2 Ximtoosa 3:8 lyaneessinne lyanbaraassi Muse bolla dendida mala haytikka
ista qofay mooretin erays ammanoppe kundida gish tumateth ixettes.

Titoosa 1:15 Geeshshatas miishi wurikka geeshsha shin tunatasinne
ammoontaytas gidikko wurikka tuna. Harappeka ista qofay wurikka
tunides.

lbraawe 12:3 Histikko inte daaburidi hidota qanxonta mala hessathoka
nagaranchatappe kase iza bolla gakkida hessa mala eqeteth dandayida
Yesusa qoppite.

Yaqoobe 1:8 Hessadey namu qofan oykketidi ba biza oge bolla yaanne
haanne giza asa mala.

